
1 Aallaqqaasiut 
Piffissamut 2024-2030-mut Tunumi aalisarnermik ineriartortitsineq pillugu pilersaarut (matuma kingorna 

Ineriartortitsineq pillugu pilersaarut) Naalakkersuisunit 2024-mi akuerineqarpoq1 . Ineriartortitsinissamut 

pilersaarut Tunumi sinerissap qanittuani aalisarneq qanoq isilluni 2030-p tungaanut 

ineriartortinneqassanersoq anguniagassanik suliniutinillu imaqarpoq. Tunumi 2021-2023-mi aalisarnerup 

ineriartornera pillugu suleqatigiissitamit ilisimasat katersorneqartut tunuliaqutaralugit, 

ineriartortitsinissamut pilersaarut suliarineqarnikuuvoq. Suleqatigiissitamiipput inuit ukunaneersut: 

Aalisarnermut Piniarnermullu Naalakkersuisoqarfik; KNAPK, kiisalu Tunumi najukkami KNAPK-meersunik 

sinniisuutitat, Aalisartunut Piniartunullu Siunnersuisarfik (AAPISI), Arctic Prime Fisheries ApS (APF), Royal 

Greenland A/S aamma Kommuneqarfik Sermersooq. Suleqatigiissitaq taanna maannakkut 

Aqutsisoqatigiinnut allanngortinneqarpoq, ukiukkaartumik naapittartussaq ilaatigullu ineriartortitsineq 

pillugu pilersaarummik nalilersuisartussaq.  

Ineriartortitsinissaq pillugu pilersaarummi anguniagaq 8-mi aalajangersarneqarpoq Ineriartortitsineq pillugu 

pilersaarummi siuariarnernik allannguutaasinnaasunillu ukiut tamaasa nalilersuisoqartassasoq. Ilanngussaq 

1-imi Ineriartortitsineq pillugu pilersaarummi anguniakkat tamarmik pillugit takussutissiaq takutinneqarpoq.  

1.1  Paasissutissat 
Nalilersuinermi uani paasissutissat tassaapput,  2026-mi februar-imi marts-imilu aalisartunut piniartunullu 

nassiunneqarsimasut apersuilluni immersugassat atorlugit katersorneqarsimasut. Taakku saniatigut 

aalisarnermit paasissutissanut katersuiffimmi LULI-mit tunisinermi paasissutissat aamma 

aningaasaqarnermik nalunaarutit 2022-2025-imeersut atorneqarsimapput. 

2 Anguniakkat malitseqartinneri  
Ineriartortitsineq pillugu pilersaarummi anguniagaq 7-mi anguniakkanik aalajangersaasoqarpoq kisitsisit 

atorlugit aalisarnermi ineriartornermik nalilersuisoqassasoq. Anguniakkat taakku ukiukkaartumik 

uuttorneqartassapput, taamaalilluni ineriartorneq malinnaavigeqqissaarneqarsinnaalluni. 2022 

assersuuteqarnermut tunngaviussasoq aalajangersarneqarpoq (ukioq taanna aallaavigalugu ineriartorneq 

uuttorneqarluni).  

Anguniagaq 7.1 Aalisartut ingerlataqartut amerlassusii 2030-mi 40%-nik amerlanerulersimassasut 

  2022 2024 2025 Ineriartorneq 
%-inngorlugu 

Anguniagaq 
%-
inngorlugu 

Amerlassusii 55 81 96 75 % 40 % 

2030 nallertinnagu aalisartut 40 %-imik amerleriaateqarnissaannik anguniagaq, 2024-mili anguneqarpoq 

2025-milu aalisartut amerleriaateqaqqinnikuullutik. Taamaalilluni 2022-2025-mi aalisartut amerlassusiannit, 

amerleriaat 75 % pereersimavoq. Siunissami aalisarnermi aalisartut ingerlareersut attatiinnarnissaat 

aallussiffiussaaq. Taamaattoq anguniakkap allanngortinnissaa pisariaqarsinnaavoq, 2023-mullu 

anguniagassaq 40 %-imit qaffasinninngorlugu inissinneqarsinnaassalluni.  

Anguniagaq 7.2 Pisat annertussusaat 2030-mi 30%-imik qaffassimassapput (tons).  

                                                           
1 Tunumi aalisarnermi ineriartortitsinissamut pilersaarut Naalakkersuisut.gl-imi atuaruk  

https://naalakkersuisut.gl/Departementer/Fiskeri_Fangst_Landbrug_Selvforsyning/Fiskeriafdelingen/Oestgroenland?sc_lang=da


 

3 
 

  2022 2024 2025 Ineriartorneq %-
inngorlugu 

Anguniagaq 
%-
inngorlugu 

Qalerallit 99  124  153  55 %   

Saarulliit 329  268  619  88 %   

Aalisakkat 
allat 

7  9  20  -   

Katillugit 435  401  792 82 % 30 % 

Takuneqarsinnaasutut 2022-2025-mi ineriartorneq pitsaasumik ingerlasimavoq, 82 %-imillu 

qaffariarsimalluni. Pisat 2024-mi ikileriarsimapput, 2025-mili amerlariarujussuarsimallutik. Pingaartumik 

saarulliit, tunineqarsimasut amerleriarsimallutik. Tamanna saarulliit akiisa 2025-mi 

qaffariangaatsiarnikuunerannut aamma Tunumi, Tasiilamilu tunitsiviup  ammaqqinneranut 

attuumassuteqarsinnaavoq. Matumani aamma 2023-mut anguniagassap aalajangersarnissaa, 30 %-imik 

qaffasinnerusoq, pisariaqarsinnaavoq.  

Anguniagaq 7.3 Aalisartut isertitaat* 2030-mi 25%-nik amerlineqarsimassasut (dkk).  

  2022 2024 2025 Ineriartorneq %-
inngorlugu 

Anguniagaq 
%-
inngorlugu 

Nalinga 57.000  48.000 99.000  74 % 25 % 

*malugiuk kisitsisit takusassiamiittut tassaammata, aalisartut agguaqatigiisillugu kaaviiaartitaannut 

takussutissat.  

Takuneqarsinnaasutut ineriartorneq 2022-miilli pitsaasumik ingerlasimavoq aamma aalisarnermit 

kaaviiaartitat 2022-miilli 74 %-imik amerleriarsimallutik. Tamanna 2022-miilli aalisartut 

amerlanerulersimanerannut naapertuuppoq, taakkulu ataatsimoorlutik 2022-minngarnit aalisakkanik 

amerlanerusunik pisaqarsimapput, saarulliillu akii qaffakkiartortut kaaviiaartitat amerlanerulersippaat. 

Aammaarluni 2023-mut anguniakkamik 25 %-imik qaffasinnerusumik aalajangersaanissaq 

pingaaruteqarsinnaavoq. Taamaattoq saarulliit akii appariassappata, agguaqatigiisillu kaaviiaartitat 

ikileriarsinnaapput.  

3 Apersuilluni immersugassatigut misissuineq  
Suleqatigiissitaq (AG Tunu) Tunumi aalisartut akornanni apersuilluni immersugassatigut misissuinermik 2023-

mi naammassisaqarpoq. Misissuinermi siunertaq tassaasimavoq aalisartut aalisarnermut isumaannik 

pitsaanerusumik paasisaqarnissaq, aamma aalisarnermi siunissaq qanoq isigineraat. Misissuineq 

Ineriartortitsineq pillugu pilersaarutip ilaatut ilaavoq.  

Ineriartortitsineq pillugu pilersaarummi anguniagaq 3.5-imi aalisarnerup ineriartortinneranik 

malinnaasussamik kisitsisitigut isiginninnermut iluaqutaasussamik apersuilluni immersugassatigut 

ukiukkaartumik misissuisoqartassasoq. 

Apersuilluni immersugassiaq atorlugu misissuineq 2026-mi februar-imi aamma marts-imi ingerlanneqarpoq. 

Apersuilluni immersugassiaq ilaatigut ukiut siuliinut naleqqiullugu 2025-mi nammineq aalisarsimaneq kiisalu 

ukiuni kingullerni pissusiulersimasunik sunik takusaqarsimanersut aamma siunissami sunik 

takusaqarumaarnersut pillugu apeqqutinik imaqarpoq. Inuit arfineq-pingasut apersuilluni immersugassiamut 

akissuteqarsimapput taakkunannga arfineq-marluk inuussutissarsiutigalugu akuersissummik peqarput 

ataaserlu inuussutissarsiutigalugu piniartuulluni. Akissutit marluk nunaqarfinnit mikinerusuneersuupput. 

Atortut atorneqarsimasut pingaarnertut aalisaataapput/qissattartuupput ningittagaallutillu, taakkunannga 

marluk qassutinik atuisimallutik. Pingaartumik saarulliit qalerallillu aalisarneqarsimapput.  

Sumiiffimmi aalisagaqarnerulersimasoq amerlasuut isumaqarput, ikittuinnaallu siusinnerusumut sanilliullugu 

aalisakkat aalaakkaasut isumaqarlutik. Tamanna ukiut tallimat aamma ukioq ataaseq kingumut isigalugit 

atuuppoq. Aalisakkat ikinnerulersimanerat arlaannaataluunniit taanngilaa. Tamatuma saniatigut siunissaq 

isumalluarnartutut kikkut tamarmik isigaat, akissuteqartut amerlanerpaartaasa siunissami aalisarneq 

pitsaanerulissasoq oqaatigisimallugu, sinneruttut maannakkutut iinnassasoq isumaqarlutik. Aalisarnermut 

isumalluarneq taanna Tasiilami aalisakkeriviup ammaqqinneranit kiisalu sumiiffimmi 

saarulleqarnerulersimaneranit ilaatigut aallaaveqarpoq.  

Aalisarnermi unammilligassat periarfissallu suunersut taanissaannut aalisartut aamma 

periarfissaqarnikuupput. Naallu akissutit arfineq-pingasuinnaagaluartut, aalisarnerup ineriartortinneranut 

tapersiisinnaasunik akissutinik imartuunik suliniutissanullu siunnersuutinik tunniussisoqarpoq. 2025-mi silap 

pissusaa sikoqassuserlu unammillernartoqartitseqqissimapput, pissusissamisooraluarlutik Tunumi 

aalisarnermut aporfilersuisimapput siumut takorlooruminaatsut. Unammillernartoq alla tassaavoq 

periarfissanik amigaateqarneq, najukkami aalisarnermut atortunik pisisinnaaneq aamma aalisarnermut 

atortunik amigaateqarneq, aalisartut aalisarnerannut kinguaattoortitsisinnaasoq. Kommunimi aalisarnermut 

siunnersorteqannginneq inunnit arlalinnit ajornartorsiutaasutut taaneqarpoq. Tamatuma saniatigut 

teknikkikkut unammilligassaqartoqarnera pissutigalugu Tasiilami aalisakkeriviup matoqqanikuunera 

tunisisinnaaneq eqqarsaatigalugu unammillernartoqarnikuuvoq. Ataatsip aamma oqaatigaa, nunaqarfinni 

mikinerusuni najugaqartunut tunitsivinnut tunisiniarneq unammillernartoqartoq taakkulu tunitsivinnut 

ungasissumiittut.  

Pissutsinik pitsanngoriartitsinissamut siunnersuutigineqartut ilaat tassaavoq, kangerlummi (Sermilik) 

illuaqqiornissaq, taamaalilluni ulluni amerlanerusuni aalisartut aalisarsinnaanissaat 

periarfissinneqarsinnaammat. Tamatuma ilutigisaanik umiatsiaaqqanik/angallatinik anginerusunik atuilluni 

aalisarsinnaanermut periarfissanik pitsaanerusunik atuutilersitsinissaq.  

Qulequttat taakku 2026-mi marts-imi ataatsimiinnermi aqutsisoqatigiinnut saqqummiunneqarnikuupput (SG 

Tunu).  

Apersuilluni immersugassiaq piffissami tassani qarasaasiakkut nassiunneqarnikuuvoq, matumani mail 

atorlugu aalisartunut ingerlariaqqiffik nassiussuunneqarnikuulluni. Ukioq manna siusinnerusukkut, 

aalisarneq pillugu isumasioqatigiinnermi apersuilluni immersugassiap immersornissaa aalisartunut 

Naalakkersuisoqarfiup periarfissiissutigaa. Akissutit arfineq-pingasut aalisarneq pillugu tamakkiisumik 

takussusiisuusutut isumaqarfigineqarput. Taamaammat ukiup tulliani, akissutinik amerlanerusunik 

pissarsiumalluni periarfissanik allanik Naalakkersuisoqarfik qimerluuissaaq.  

Apersuilluni immersugassiami akissutit takusaqarfiginiarlugit ilanngussaq 2 takuuk.  

4 Ineriartortitsinermi pilersaarummi 2025-mi ingerlatat 
Immikkoortumi tassani ingerlatat aallartinneqarsimasut naammassineqarsimasullu allaaserineqassapput. 

Ingerlatat taakku tamarmik Ineriartortitsineq pillugu pilersaarummi anguniakkamut anguniakkallu ilaannut 

innersuussipput. Ineriartortitsineq pillugu pilersaarummi anguniakkanik killiffiit pillugit takussutissiaq 

Ilanngussaq 1-imi takuuk.  

4.1 Ingerlatat naammassineqarsimasut    
 

Anguniagaq 1.1: Tunumi aalisartut piniartullu aalisarneq pillugu isumasioqatigiisinneqarnissaat, 

assersuutigalugu nipisanut, saarullinnut sikukkullu aalisarnermut tunngatillugit 

➢ Tunumi aalisartunut Tasiilami aalisarneq pillugu isumasioqatigiinneq april 2025-mi 

ingerlanneqarpoq. Isumasioqatigiinneq ullunik pingasunik sivisussuseqarpoq. Tassani 2024-mi 

namminneerlutik aalisartut aalisarsimanerat saqqummiunneqarpoq, siunissamilu aalisarnerup 

pitsaanerulersinnissaanut qanoq iliortoqarsinnaanersoq oqaluuserineqarluni. Attaveqaatinik 

attaveqarfiusinnaasunillu pilersitsinissamut aalisartut, ingerlassallit soqutigisaqaqatigiit allat 

isumasioqatigiinnerup ataatsimoornerulersissimavai, tamanna piffissap ineriartortitsiviusussap 

2030-p tungaanut inerititaqarfiussaaq.   

 

Anguniagaq 1.2: ERFA-mi suleqatigiinnik Kitaani Tunumilu KNAPK suleqatigalugu aalisartut akornanni 

misilittakkanik avitseqatigiittoqartarnissaa qulakkeerniarlugu pilersitsineq. 

➢ ERFA-mi suleqatigiit ilaasortaat kommunineerlutillu KNAPK-meersuupput. ERFA-mi suleqatigiit 

namminneerlutik suleqatigiinnissartik ilusilersorlugulu qanoq akulikitsigisumik 

ataatsimiittarnissartik aalajangertussaavaat. ERFA-mi suleqatigiit nalunaarutigaat manna tikillugu 

sulisimaneq naammagisimaarlugu, Ineriartortitsinermut pilersaarut atorlugu ingerlanneqareersoq. 

Ineriartorsitsinermut pilersaarummut suleqatigiissitaq maanna atajunnaarpoq, namminneerlutillu 

naliliipput suleqatigiit sulinerat siunissami atorfissaqartinneqassasoq.  

 
Anguniagaq 1.3: Suliassanut atatillugu pikkorissaanerit, soorlu missingersuusiornermi, imaatigut 
isumannaatsuunissaq il. il.. UNIO allallu aqqutigalugit eqqiluisaarnermik AAPISI pikkorissaanerillu atorlugit  

➢ Uumasut nakorsaqarfiat inuussutissalerinermullu oqartussaaffeqarfik malitseqartitsilluni 

eqqiluisaarnissaq pillugu pikkorissartitsinikuuvoq, Kalaallit Nunaannilu sulinertik pillugu 

paasissutissiinikuulluni. Tamatuma saniatigut ilinniarnermut pikkorissarnermullu periarfissaatini 

pillugit Imarsiornermik Ilinniarfik saqqummiussinikuuvoq. Taamatuttaaq pitsaasumik 

naatsorsuusiortarneq pillugu ilitsersuisoqarsimavoq. 

➢ AAPISI sukumiisorujussuarmik motor-ilerineq pillugu ilinniartitsinikuuvoq, matumani aalisarnermut 

siunnersuisarfik Maniitsumeersumik akuerisamik motor-ilerisartumut 

isumaqatigiissuteqarsimalluni. Pikkorissarnermut peqataasut, motor-ilerinermut ilinniartitsisoq 

Kalaallit Nunaanni ilinniartitsisartut pikkorinnerpaat ilaattut nalilerpaat. 

➢ Tamatuma saniatigut aalisartunut piniartunullu siunnersuisarfik Naalakkersuisoqarfimmut 

saaffiginninnikuuvoq Kulusummi, Sermiligaami aamma Kuummiuni aalisartunut 

pikkorissartitsinissamut tapiissutit pillugit, matumani aalisartunit saaffigineqarsimagamik 

naatsorsuuserineq naatsorsuutinullu allattuineq pillugit pikkorissartitsinernik 

ilanngussisoqarsinnaanersoq kiisalu Nuummi mekaniker-imit motor-ilerinermut ilinniarnissamut 

ESU-mit tapiissuteqarfigineqarnissamut periarfissaqarnersoq. Qinnuteqaat akuersissutigineqarpoq 

pikkorissarnissallu siuliini taaneqartut ingerlanneqarsimapput. 

Anguniagaq 2.2: Angallatitaarnissamut ESU aqqutigalugu tapiissuteqartarnissaq (10 %) eqqarsaatigalugu 

imminut aningaasalersornerup sinneri 16 %-usut (umiatsiaaqqat) pillugit aningaasaliissuteqarnissamut 

aningaaserivinnik oqaloqateqarneq 

➢ Ulloq 31. oktober 2025-mi Grønlandsbanken aamma Bankivik Naalakkersuisoqarfimmit 

oqaloqatigineqarput. Tassani aningaaseriviit ineriartortitsinermik suliaqarneq aamma angallatinut 

tapiissutinik qinnuteqarnissamut aalisartut periarfissaat pillugit ilisimatinneqarput. Tamatuma 

saniatigut Tunumi aalisarnermut aningaasalersuinissat taarsigassarsisitsinissallu eqqarsaatigalugit 

unammilligassat oqaluuserineqarput. 

 

Anguniagaq 4.1: Royal Greenland A/S-mik ataqatigiissaareqateqarluni Tasiilami tunitsivimmik 

pilersitsinissaq. 

➢ Tasiilami aalisakkerivik 2025-mi aasakkut ammarpoq. Aalisakkeriviup 2026-mi aasaanerani 

pisortatigoortumik ammassasoq naatsorsuutigineqarpoq.  

 

Anguniagaq 6.1 Umiarsualivinnut tunngatillugu immikkoortunut pilersaarut 2017-2027 naapertorlugu 

Nunap immikkoortuani Tunumi aserfallatsaaliineq nutarterinerlu 

➢ Tunumi umiarsualivinnik  nalunaarsuineq naammassineqarnikuusoq Ineqarnermut, 

Attaveqaatersuutinut Isorliunerusunullu Naalakkersuisoqarfiup ilisimatitsissutigaa. Nalunaarsuineq 

aallaavigalugu umiarsualivinnik aserfallatsaaliineq suli aallartinneqanngilaq.  

Anguniagaq 6.2 Umiarsualivinnut tunngatillugu immikkoortunut pilersaarut 2017-2027 naapertorlugu 

Nunap immikkoortuani Tunumi aserfallatsaaliineq nutarterinerlu 

➢ Tasiilami Kulusummilu umiarsualiviinik aserfallatsaaliiniarluni suliniutinik allanik 

aallartitsisoqarsimanngitsoq Ineqarnermut, Attaveqaasersuutinut Isorliunerusunullu 

Naalakkersuisoqarfik ilisimatitsivoq. Tunumi umiarsualiiviit sinnerisa iluarsartuunnissaat 

pisariaqanngitsoq naliliisoqarpoq.  

 

Anguniagaq 6.3: Tasiilami containerinut umiarsualiviup allilerneqarnissaa aamma Kuummiuni 

umiarsualiviup assigiinngitsunut atorneqarsinnaanngorlugu allanngortinneqarnissaa. 

➢ Tasiilami containerinut inissiisarfiup allilernissaanut piffissami matumani aningaasaliissutit 

amigaatigineqartut Ineqarnermut, Attaveqaasersuutinut Isorliunerusunullu Naalakkersuisoqarfik 

ilisimatitsivoq.   

➢ Kuummiuni umiarsualivik pitsaasutut nalilerneqarsimavoq taamaammallu umiarsualiviup 

allanngortinnissaanut aningaasaliissutinik immikkoortitsisoqarsimanngilaq.   

 

4.2  Suliniutit aallartinneqarsimasut  
 

Anguniagaq 2.1: Tunumi ESU aqqutigalugu tapiissutit annertusineqarnissaat, ilaatigut aalisartunut 

pitsaanerusumik ilisimatitsissuteqartarnikkut ilitsersuisarnikkullu. 

➢ 2025-mi april-imi aalisarneq pillugu isumasioqatigiinnermi, aalisarnermi atugassamik 

umiatsiaaqqamik/angallammik  aamma Tunumi ESU-mit tapiissutinik qanoq iliorluni 

pissarsinissamut periarfissaqarnersoq ESU saqqummiivoq. 

➢ Aalisarneq pillugu isumasioqatigiinnissamut atatillugu ESU-mi maleruagassat pillugit aamma 

umiatsiaaqqamik pisinissamut tapiissutit pillugit qinnuteqarnissamut periarfissaq pillugu 

saqqummiussissummik Naalakkersuisoqarfik suliaqarnikuuvoq. 

Najugaq 2025-mi umiatsiaaqqat 

akuerineqartut amerlassusiat 

Sermiligaaq 2 

Tiniteqilaaq 1 

Tasiilaq 1 

Katillugit 4 

 

Anguniagaq 2.4: Tunitsivinniit aalisarnermi atortut 

➢ Tasiilami tunitsivik pisiniarfiliornissamut periarfissamik misissuerusuppoq aalisarnermi atortunik 

assigisaanillu pisisoqarsinnaalluni. Suliniut tamanna ingerlanneqalereerpoq. 

 

Anguniagaq 2.3: Aningaasanut inatsimmi konto 50.01.20 sukkanerusumik ineriartortitsinissamut 

atorneqarsinnaasoq aqqutigalugu aalisarnermi atortussanut amerlanerusunut tapiissuteqarnissaq  

 

Anguniagaq 4.4: Kommuni peqatigalugu Ittoqqortoormiini tunitsivimmik ammaasoqarnissaanut 

pilersaarusiornissaq 

➢ Puisit amiinik qapiarnermut maskiinamik ikkussinissamik suliaqartuusumut, kommunimut 

Naalakkersuisoqarfik attaveqartarpoq. Taanna tunitsivittut sanaartorneqarnikuusumut illorsuarmut 

inissinneqarsinnaavoq.  

 

Anguniagaq 5.2: Misileraalluni aalisarnermut 50.01.20 aqqutigalugu tapersersuinissamut periarfissanik 

qulakkeerinninneq, ilaatigut aalisarnermi atortunut atatillugu. 

➢ Aalisarnermi pilersaarutinut 2.194.000 kr.-it 2025-mi  immikkoortinneqarsimapput, taakkunannga 2 

mio. kr.-it Tunumi aalisarnermik ineriartortitsinermi suliniutinut atugassanngortinneqarsimallutik. 

Aningaasat tamakkerlugit 2025-mi atorneqarnikuupput, 105.808 kr.-inik 

atuinerulaartoqarsimalluni. Taanna taamaattoq konto 50.01.20-miittunit aningaasanit 

tamakkiisuusunit matuneqarsinnaasimalluni.    

Tunumut aningaasanut inatsimmi konto 50.01.20 aningaasaliissutit atorneqarnerinut takussutissiaq 

Ulloq Suliniut Amerlassusii Sumiiffik 
Aningaasartaat 

(kr.) 

27-04-

2025 

Aalisarneq pillugu 

isumasioqatigiinneq 2025 
 30 Tunu 350.000,00 

05-04-

2025 

Ineriartortitsinermut 

aningaasaliissutit 

ingerlatsinerit siulliat 

 7 Tunu 329.993,00 

20-06-

2025 

Ineriartortitsinermut 

aningaasaliissutit 

ingerlatsinerit aappaat  

 5 Tunu 114.750,00 

25-07-

2025 

Ineriartortitsinermut 

aningaasaliissutit 

ingerlatsinerit pingajuat  

 3 Tunu 123.903,00 

26-08-

2025 

Ineriartortitsinermut 

aningaasaliissutit 

ingerlatsinerit sisamaat 

(AAPISI 

Pikkorissarneq+aalisartut) 

 - Tunu 165.332,00 

02-12-

2025 

Ineriartortitsinermut 

aningaasaliissutit 

ingerlatsinerit tallimaat  

 15 

Tunu aamma 

Kalaallit 

Nunaata kujataa 

672.987,00 

08-12-

2025 

Ineriartortitsinermut 

aningaasaliissutit 

ingerlatsinerit arfernat 

 8 Tunu 348.843,00 

 Ataatsimut atuineq     2.105.808,00 

 

Anguniagaq 8.2: Aqutsisoqatigiit ukiumut ataasiarlutik marloriarlutilluunniit ataatsimeeqatigiittassasut 

ukiumoortumillu Naalakkersuisunut Inatsisartunullu nalunaarusiortassasut. 

Anguniagaq 8.3: Ineriartortitsinissamik pilersaarutip ingerlaneranik allannguutaasinnaasunillu 

nalilersuisarnissaq. 

➢ Aqutsisoqatigiinni ukiumut ataasiarluni ataatsimiittoqartarpoq. Aqutsisoqatigiit 2025-mi ulloq 

17.12.2025 ataatsimiipput, tassani ineriartortitsinermut pilersaarutip ingerlanera aamma 

allannguisinnaanernik pisariaqartitsisoqarnersoq nalilersuiffigineqarpoq.  

5 2026-mi suliassat pilersaarutaasut 
Ineriartortitsinermut pilersaarut naapertorlugu, 2026-mi tulliuttut suliassatut pilersaarutaapput:  

Anguniagaq 1.3: Angallatinut umiatsiaaqqanullu 9 meter-imit naannerusunut imarsiornermi sillimaniarneq 

pillugu aalasuliaq suliarineqassaaq. Qaleralinniarluni, saarullinniarluni, nipisanniarluni aalisarneq pillugu 

ilinniusianik aalasulianik suliaqartoqassaaq, pingaartumik ningittakkat aamma bundgarn-it allallu atorlugit 

aalisarnerit pillugit. Kiisalu neqitassanik qanoq aalisartoqarsinnaanersoq motor-imillu qanoq 

aserfallatsaaliisoqarsinnaanersoq. 

Anguniagaq 2.1: Aningaasaliissutinnik 50.01.20-mit atuinissap aalajangersarneqarnera, matumani aalisartut 

atugassaat aalisarnermi atortut ilanngullugit.  

Anguniagaq 3.2. Aalisakkerivinni uuttortarneqarsimasunik ipiutaasartaanillu misissugassatut tigusanik 

katersisoqareerneratigut paasissutissanik katersaateqarnerulertoqarnissaa,  

Anguniagaq 3.3: Ittoqqortoormiit eqqaanni Pinngortitaleriffimmik suleqateqarluni tunisaqarfiusanngitsumi 

misileraalluni aalisartitsisimanernit uuttortakkanik katersineq. 

Anguniagaq 3.4: Aalisarnermik ineriartortitsinermut aalisarnermillu paasissutissanut pitsaanerusunut 

tunngatillugit ukiumoortumik nalunaarusiat 2025 pillugu nalunaarusiornermik suliaqarneq.    

Anguniagaq 3.6: Tunumi sineriammut qanittumi ilisimatusaatigalugu ukiumoortumik 

misissuisoqartarnissaanut aningaasanut inatsit aqqutigalugu aningaasaliissutissanik 

immikkoortitsisoqartassaaq. Naak sulineq taanna aatsaat 2028-mi pisussaagaluartoq, aningaasalersuinissaq 

2026-mi qimerloorneqartariaqarpoq.  

Anguniagaq 4.1: Tasiilami aalisakkeriviup pisortatigoortumik ammarnera. 

Anguniagaq 4.2: Tasiilami eqqaaniittunilu inuusuttunut pikkorissartitsineq, inuusuttut amerlanerusunut 

aalisalersinnaanissaat siunertaralugu.  

Anguniagaq 4.3: Tunitsiviit aalisartullu qanimut ataqatigiissaaralutik tunitsivinnik nunaqarfinni arlalinni 

pisinnaappat alliliineq.  

Anguniagaq 5.1: Aalisarnermik ineriartortitsineq tapersersorniarlugu pisariaqartitsineq naapertorlugu 

immikkut malittarisassaliorneq. Tunumi angallatinut tapiissutit pillugit piumasaqaatit allanngortinnerat.  

➢ Isorliunerusuni ingeriartorneq tapersiiffigiumallugu  – pingaartumik Tunumi – Tunumi angallatinut 

tapiissutit pillugit aalisarnermut aningaasalersuinermut aningaasaliissutit pillugit Inatsisartut 

inatsisaanni § 7, imm. 3 naapertorlugu nalunaarummut nutaamut siunnersuummik suliaqarneq. 

Angallatinik nutaanik atornikunillu 6 meter-imit takinerusunik pisinissamut tapiissutinik 

tunniussinissamut immikkut ittumik maleruagassanik nalunaarut aalajangersaavoq. Pingaartumik 

erseqqissaatigineqassaaq, angallatinik a.t.t. 6 aamma 9,5 meter-it akornannik angissusilinnut 

tapiissutit, pisinerup aningaasartaasa tamarmiusut 85 %-it tikillugu amerlatigisinnaapput, 

angallatinullu a.t.t. 9,5 meter-imit takinerusunut 60 % tikillugu amerlatigisinnaallutik. Tamatuma 

saniatigut angallatinut a.t.t. 6 aamma 9,5 meter-it akornanni angissusilinnik qinnuteqarnermi, 

nammineerluni aningaasaliissutissat piumasaqaataasut 10 %-imit 2 %-imut appartinneqarput 

aamma angallatinut a.t.t. 9,5 meter-imit takinerusunut 5 %-inngortinneqarluni. 

Nalunaarutissatut siunnersuut tusarniutigineqarnikuuvoq, ulloq 9. marts 2026-imut killilerlugu. 

Anguniagaq 5.2: Misileraalluni aalisarnermut 50.01.20 aqqutigalugu tapersersuinissamut periarfissanik 

qulakkeerinninneq, ilaatigut aalisarnermi atortunut atatillugu. 

Anguniagaq 5.4:  Aalisartunut sikut pillugit pissutsit pillugit paasissutissiineq, sikut pillugit immap assinga  – 

DMI. Sikut pillugit nalunaaruteqarnermik kiffartuussineq pillugu aallarnisaataasumik misileraaneq.  

Anguniagaq 8.2: 2025-mi aalisarneq pillugu aqutsisoqatigiit 2026-mi marts-imi ataatsimiipput.  

Anguniagaq 8.3: Ineriartortitsinermut pilersaarummi allannguutinik suliaqartoqassanersoq, aqutsisoqatigiit 

2026-mi marts-imi ataatsimiinnermi oqaluuseraat. Isumaqatigiissutigineqarpoq, allattoqarfik 

allannguutissanut siunnersuummik saqqummiussissasoq. 

 

 

Ilanngussaq 1 - Ineriartortitsinermi pilersaarummi 
anguniakkat anguniakkallu ilai pillugit takussutissiaq 

Anguniagaq 1 - Aalisarnermut atatillugu misilittagassarsiornerit Piffissaq Killiffik 

1.1 Tunumi aalisartut piniartullu aalisarneq pillugu 
isumasioqatigiisinneqarnissaat, assersuutigalugu nipisanut, saarullinnut 
sikukkullu aalisarnermut tunngatillugit 

2024+2025  

1.2 ERFA-imi suleqatigiinnik Kitaani Tunumilu KNAPK suleqatigalugu aalisartut 
akornanni misilittakkanik avitseqatigiittoqartarnissaa qulakkeerniarlugu 
pilersitsineq 

2024  

1.3 Pikkorissaanerit naleqquttut, missingersuusiorneq, imaatigut 
isumannaatsuunissaq il. il.. UNIO allallu aqqutigalugit eqqiluisaarnermik AAPISI 
aqqutigalugu pikkorissaanerillu atorlugit  

2024-2030-  

Anguniagaq 2 - Aalisarnermi atortunik pitsanngorsaanerit 

2.1 Tunumi ISU-mit tapiissutigineqartartut annertusineqarnissaat, matumani 
ilaatigut aalisartunut ilisimatitsissuteqartarnikkut ilitsersuisarnikkullu. 

2023-2024-  

2.2 Angallatitaarnissamut ESU aqqutigalugu tapiissuteqartarnissaq 
eqqarsaatigalugu imminut aningaasalersornerup sinneri 16%-usut pillugit 
aningaasaliissuteqarnissamut aningaaserivinnik oqaloqateqarneq 

2024-2025-  

2.3 Aningaasanut inatsimmi konto 50.01.20 sukkanerusumik 
ineriartortitsinissamut atorneqarsinnaasoq aqqutigalugu aalisarnermi 
atortussanut amerlanerusunut tapiissuteqarnissaq  

2023-2030-  

2.4 Aalisarnermi atortut tunitsivinneersut 2023-2030-  

Anguniagaq 3 - Tunumi aalisarneq pillugu paasissutissanik ilisimasanillu pitsanngorsaanerit 

3.1 Misileraalluni aalisarnermi ilisimalikkanik paasissutissanillu aalisartunut 
atugassanik siammarterinerunissaq 

2024-2030-  

3.2 Aalisakkerivinni uuttortarneqarsimasunik ipiutaasartaanillu misissugassatut 
tigusanik katersisoqareerneratigut paasissutissanik 
katersaateqarnerulertoqarnissaa 

2024-miit 
siumut 

 

3.3 Ittoqqortoormiit eqqaanni Pinngortitaleriffimmik suleqateqarluni 
tunisaqarfiusanngitsumi misileraalluni aalisartitsisimanernit uuttortakkanik 
katersineq 

2024-miit 
siumut 

 

3.4 Aalisarnermik ineriartortitsinermut aalisarnermillu paasissutissanut 
pitsaanerusunut tunngatillugit ukiumoortumik nalunaarusiat 

2025-2030-  

3.5 Sumiiffiit aalisarfiusinnaasut sumiissusersiniarlugit aalisarnermik 
ineriartortitsinermut atatillugu ukiumoortumik immersugassanik 
apeqqutitalinnik misissuineq, 

2025-2030-  

3.6. Tunumi sineriammut qanittumi ilisimatusaatigalugu ukiumoortumik 
misissuisoqartarnissaanut aningaasanut inatsit aqqutigalugu 
aningaasaliissutissanik immikkoortitsisoqartassaaq. 

2028-miit 
siumut 

 

Anguniagaq 4 - Tunitsivissatigut periarfissanik pitsanngorsaanerit 

4.1 Tasiilami tunitsivimmik pilersitsinissaq eqqarsaatigalugu Royal Greenlandimik 
ataqatigiissaareqateqarneq Tasiilami tunitsivimmik pilersitsinissaq 

2023-2024-  

4.2 Amerlanerusunik tunitsiveqartoqalernissaa ikorfartorniarlugu aalisarnermut 
amerlanerusut isertinnissaannut atatillugu tunitsivinnik 
ataqatigiissaareqatigiinneruneq 

2023-miit 
siumut 

 

4.3. Periarfissaqartoqaraangat nunaqarfinni amerlanerusuni tunitsivinnik 
alliliinissamut periarfissat pillugit tunitsivinnik aalisartunillu qanimut 
ataqatigiissaarineq  

2026-miit 
siumut 

 

4.4. Kommuni peqatigalugu Ittoqqortoormiini tunitsivimmik 
ammaasoqarnissaanut pilersaarusiornissaq 

2023-2030  

Anguniagaq 5 - Tunumi aalisarnernut aqutsinermut tunngavissanik pitsanngorsaaneq 

5.1 Aalisarnermik ineriartortitsineq tapersersorniarlugu pisariaqartitsineq 
naapertorlugu immikkut malittarisassaliorneq 

Ingerlaavartumik  

5.2 Aalisarnermut atortunut atatillugu misileraalluni aalisarnermut 50.01.20 
aqqutigalugu tapersersuinissamut periarfissat qulakkeerneqarneri Aalisarnermi 
atortut 

2024-2030-  

5.3 Aalisarnermi atugassarititaasunut atatillugu 
allannguuteqartitsisoqarnissaanut atatillugu 2014-2023-mi misileraalluni 
aalisartitsinermik nalilersuineq 

2023-2024-  

5.4. Aalisartunut sikut pillugit pissutsit pillugit paasissutissiineq, sikut pillugit 
immap assinga  – DMI. 

2025  

Anguniagaq 6 -Tunumi attaveqaasersuutit pitsaanerit 

6.1 Umiarsualivinnut tunngatillugu immikkoortunut pilersaarut 2017-2027 
naapertorlugu Nunap immikkoortuani Tunumi aserfallatsaaliineq nutarterinerlu 

2023  

6.2 Umiarsualivinnut tunngatillugu immikkoortunut pilersaarut 2017-2027 
naapertorlugu Nunap immikkoortuani Tunumi aserfallatsaaliineq nutarterinerlu 
 

2024  

6.3 Tasiilami containerinut umiarsualiviup allilerneqarnissaa aamma Kuummiuni 
umiarsualiviup assigiinngitsunut atorneqarsinnaanngorlugu 
allanngortinneqarnissaa. 

2025-2026-   

Anguniagaq 7 - Tunumi aalisarneq imminut akilersinnaanerusoq 

7.1 Aalisartut 2030-mi 40%-nik amerlanerulersimassasut 2023-2030-  

7.2 Pisat annertussusaat 2030-p tungaanut 30%-nik amerlineqarsimassasut 2023-2030-  

7.3 Aalisartut isertitaat 2030-mi 25%-nik amerlineqarsimassasut 2023-2030-  

7.4 Ukiut tamaasa anguniakkat siuliani pineqartut anguneqarniarnerat suliniutillu 
nalilersorneqartassasut 

2023-2030-  

Anguniagaq 8 - Aqutsisooqatigiinnik ineriartortitsinissamik pilersaarummik atuuttussanngortitsisussanik 
pilersitsineq 

8.1 Suleqatigiissitat (AG Tunu) ineriartortitsinermik pilersaarummik 
atuutsitsilertussatut akisussaaffilerlugit aqutsisooqatigiinngortinneqarput. 

2024  

8.2 Aqutsisooqatigiit ukiumut ataasiarlutik marloriarlutilluunniit 
ataatsimeeqatigiittassasut ukiumoortumillu Naalakkersuisunut Inatsisartunullu 
nalunaarusiortassasut.  

2024-2030-  

8.3 Ineriartortitsinissamik pilersaarutip ingerlaneranik allannguutaasinnaasunillu 
nalilersuisarnissaq.  

2024-2030-  

8.4 Aqutsisooqatigiit pilersaarummik tamarmiusumik nalilersuinissamut 
akisussaassapput aamma 2031-imut siumullu nutaamik pilersaarummut 
missingersuusiussallutik. 

2030  

Anguniagaq 9 - Tunumi sinerissamut qanittumi aalisarnermi ineriartortitsilluni nutaaliorlunilu suliniutinik 
aallartitsinerit 

9.1 Ineriartortitsinermi suliniutit anginerusut paasineqarneri tapiiffiginerilu 
aalisartut, kommuni anguniakkanik 1-7-imi ikorfartuisut ingerlataqartut allat 
suleqatigalugit. 

2024  

Aallartinneqarsimanngitsut; aallartinneqarsimasut; naammassineqarsimasut  

Ilanngussaq 2 - apersuilluni immersugassatigut 
misissuinerup inernera 
 

Apersuilluni immersugassiaq agguaanneqarnikuuvoq piffissamilu 12. februar-imiit 13. marts 2026 tikillugu 

akissuteqarfigineqarsimalluni. Inuit 8-t immersugassap apeqqutitaanik akissuteqarlutik immersuisimapput. 

Apersuilluni immersugassiaq 16-inik apeqquteqarpoq. Apeqqutit oqaaseqaateqarfigeqquneqartut, uani 

ilanngunneqanngillat.  

